
বিনাযকো  বিঘ্নরাজো  গৌরীপুত্রো  গণেশ্বরঃ  ।
স্কংদাগ্রজোঽব্যযঃ  পূতো  দক্ষোঽধ্যক্ষো
দ্বিজপ্রিযঃ  ॥  1 ॥

অগ্নিগর্বচ্ছিদিংদ্রশ্রীপ্রদো
বাণীপ্রদোঽব্যযঃ
সর্বসিদ্ধিপ্রদ -শ্শর্বতনযঃ  শর্বরীপ্রিযঃ  ॥  2 ॥

সর্বাত্মকঃ  সৃষ্টিকর্তা  দেবোঽনেকার্চিতশ্শিবঃ
।
শুদ্ধো  বুদ্ধিপ্রিয -শ্শাংতো  ব্রহ্মচারী  গজাননঃ  ॥
3 ॥

দ্বৈমাত্রেযো  মুনিস্তুত্যো  ভক্তবিঘ্নবিনাশনঃ  ।
একদংত -শ্চতুর্বাহু -শ্চতুর -শ্শক্তিসংযুতঃ  ॥  4 ॥

লংবোদর -শ্শূর্পকর্ণো  হর -র্ব্রহ্মবিদুত্তমঃ  ।
কালো  গ্রহপতিঃ  কামী  সোমসূর্যাগ্নিলোচনঃ  ॥  5 ॥

পাশাংকুশধর -শ্চংডো  গুণাতীতো  নিরংজনঃ  ।
অকল্মষ -স্স্বযংসিদ্ধ -স্সিদ্ধার্চিতপদাংবুজঃ  ॥  6
॥

বীজপূরফলাসক্তো  বরদ -শ্শাশ্বতঃ  কৃতী  ।
বিদ্বত্  প্রিযো  বীতভযো  গদী  চক্রীক্ষুচাপধৃত্  ॥  7 ॥

শ্রীদোঽজ  উত্পলকরঃ  শ্রীপতিঃ  স্তুতিহর্ষিতঃ  ।
কুলাদ্রিভেত্তা  জটিলঃ  কলিকল্মষনাশনঃ  ॥  8 ॥

চংদ্রচূডামণিঃ  কাংতঃ  পাপহারী  সমাহিতঃ  ।
অশ্রিত -শ্রীকর -স্সৌম্যো  ভক্তবাংছিতদাযকঃ  ॥  9 ॥

শাংতঃ  কৈবল্যসুখদ -স্সচ্চিদানংদবিগ্রহঃ  ।
জ্ঞানী  দযাযুতো  দাংতো  ব্রহ্মদ্বেষবিবর্জিতঃ  ॥  10
॥

প্রমত্তদৈত্যভযদঃ  শ্রীকংঠো  বিবুধেশ্বরঃ  ।
রমার্চিতো  নিধি -র্নাগরাজযজ্ঞোপবীতবান্  ॥  11 ॥



স্থূলকংঠঃ  স্বযংকর্তা  সামঘোষপ্রিযঃ  পরঃ  ।
স্থূলতুংডোঽগ্রণী -র্ধীরো  বাগীশঃ -সিদ্ধিদাযকঃ  ॥
12 ॥

দূর্বাবিল্বপ্রিযোঽব্যক্তমূর্তি -
রদ্ভুতমূর্তিমান্  ।
শৈলেংদ্রতনুজোত্সংগখেলনোত্সুকমানসঃ  ॥  13 ॥

স্বলাবণ্যসুধাসারজিতমন্মথবিগ্রহঃ  ।
সমস্তজগদাধারো  মাযী  মূষকবাহনঃ  ॥  14 ॥

হৃষ্ট -স্তুষ্টঃ  প্রসন্নাত্মা
সর্বসিদ্ধিপ্রদাযকঃ  ।
অষ্টোত্তরশতেনৈবং  নাম্নাং  বিঘ্নেশ্বরং  বিভুম্  ॥
15 ॥

তুষ্টাব  শংকরঃ  পুত্রং  ত্রিপুরং  হংতুমুদ্যতঃ  ।
যঃ  পূজযেদনেনৈব  ভক্ত্যা  সিদ্ধিবিনাযকম্  ॥  16 ॥

দূর্বাদলৈ -র্বিল্বপত্রৈঃ  পুষ্পৈর্বা
চংদনাক্ষতৈঃ  ।
সর্বান্কামানবাপ্নোতি  সর্ববিঘ্নৈঃ  প্রমুচ্যতে
॥

ইতি  বিঘ্নেশ্বরাষ্টোত্তর  শতনামস্তোত্রং
সংপূর্ণম্

